ՏԵՂԵԿԱՆՔ

	<<Հողերի նպատակային նշանակությունը  փոխելու մասին>>   ՀՀ կառավարության որոշման նախագծի հիմնավորումը

	1.
	Անհրաժեշտությունը

	
	    <<Հողերի նպատակային նշանակությունը  փոխելու մասին>> Հայաստանի  Հանրապետության կառավարության որոշման անհրաժեշտությունը պայմանավորված է`

Նոր Գյուղ  գյուղական  համայնքի վարչական տարածքում գտնվող քաղաքացու  սեփականություն հանդիսացող 0,3501 հա գյուղատնտեսական նշանակության հողամասը արդյունաբերության, ընդերքօգտագործման և այլ արտադրական օբյեկտների հողերի դասը փոխադրման անհրաժեշտությունից: 

	2.
	Ընթացիկ վիճակը և խնդիրները

	
	Քաղաքացու սեփականություն հանդիսացող 0,3501 հա գյուղ.նշանակության  հողատարածքը ոռոգման ջուր չլինելու պատճառով, տարիներ շարունակ չի մշակվել կորցնելով իր որակական հատկանիշները:  Հողամասի սեփականատիրոջ առաջարկություն է ներկայացրել գյուղատնտեսության համար ոչ պիտանի հողատարածքի վրա կառուցել գյուղատնտեսական մթերքների վերամշակման և պահածոյացման արտադրամաս:Դրա որի անհրաժեշտությունը առկա է, քանի որ հարակից ոռոգվող տարածքներում մշակվում է մեծ քանակությամբ պտուղ և բանջարաբոստանային կուլտուրաներ, որի մթերումը և վերամշակումը կկատարվի կառուցվելիք արտադրամասում: Հողատարածքը գտնվում է բնակավայրերից շուրջ 1.0 կմ հեռավորության վրա և քաղաքաշինական ու բնապահպանական նորմերին չի հակասում: Նպատակահարմար է փոխել նշված տարածքի նպատակային նշանակությունը  արդյունաբերության, ընդերքօգտագործման և այլ արտադրական օբյեկտների հողերի կատեգորիա:
<<Հողերի նպատակային նշանակությունը փոխելու մասին>> ՀՀ կառավարության որոշման նախագիծը ՀՀ կառավարության քննարկմանն է ներկայացվում հողային օրենսգրքի /մասնավորապես 6-րդ, 7-րդ, 27-րդ, 28-րդ, 29-րդ, 57-րդ և 64-րդ հոդվածների/ պահանջներին համապատասխան և ՀՀ կառավարության 2001 թ. հունվարի 17-ի <<Հողերի օգտագործման ժամանակավոր սխեմաներ կազմելու կարգը հաստատելու մասին>> N 30 որոշման 1-ին կետի <<բ>> ենթակետով սահմանված կարգով:

Առկա են համայնքի ավագանու որոշումը`/հողի նպատակային նշանակության փոփոխությանը հավանություն տալու մասին/, մարզպետի դրական եզրակացությունը, համայնքի ղեկավարի կարծիքը /ամփոփ բացատրագիր/, 1:2000 մասշտաբի հատակագիծը` հողամասի շրջադարձային կետերի կոորդինատներով` VGS  համակարգում:

	3.
	Տվյալ բնագավառում իրականացվող քաղաքականությունը

	
	Համայնքի վարչական տարածքում գտնվող անմշակ և գյուղատնտեսության համար ոչ պիտանի գյուղատնտեսական նշանակության հողամասերի /Հայաստանի Հանրապետության օրենսդրությամբ սահմանված կարգով, ինչպես նաև քաղաքաշինական, բնապահպանական բոլոր նորմերը պահպանելով/, փոփոխել նպատակային նշանակությունը, որպեսզի հնարավոր լինի կառուցել այնպիսի ձեռնարկություններ, որոնք կլուծեն համայնքի սոցիալ տնտեսական բազմաթիվ խնդիրներ:  

	4.
	Կարգավորման նպատակը և բնույթը

	
	Հողամասի նպատակային նշանակության փոփոխության նպատակը գյուղատնտեսության համար ոչ պիտանի հողատարածքը համայնքի բնակչության համար անհրաժեշտ արտադրամասի կառուցման հնարավորություն ընձեռնելն է:

	5.
	Նախագծի մշակման գործընթացում ներգրավված ինստիտուտները և անձիք

	
	ՀՀ տարածքային կառավարման նախարարություն, ՀՀ քաղաքաշինության նախարարություն, ՀՀ գյուղատնտեսության նախարարություն, ՀՀ  բնապահպանության նախարարություն, ՀՀ մշակույթի նախարարություն, ՀՀ էներգետիկայի և բնական պաշարների նախարարություն, ՀՀ ԿԱ անշարժ գույքի կադաստրի պետական կոմիտե

	6.
	 Ակնկալվող արդյունք

	
	Հողամասի նպատակային նշանակության փոփոխումից    համայնքում   կստեղծվի շուրջ 50  աշխատատեղ և բյուջեն կհամալրվի շուրջ  4,5  մլն. դրամով:


